
jal ꞓaz̦ vul̦n kul̦, no ꞓaz̦vəlaꞩ vəns vial ꞓiŋlamp man.
Pajgene kьrt kaje, no aeroplan man vial pajlamp.

— No məit vial jevla minən mogka vьjem kav̦n?
Ꞩig lehꞓ, minən lehꞓen puk təgka vьjəm kav̦n.
V̦at minən jevla ni eht sinən, — cil̦ke Moksan. — Ile
ton egk kulma, sovet val̦t ant mije motor katret,
pər̦amp mij vuajꞓep ꞩьle kul̦.

— No, — cil̦ke Sahkrə, — mon idꞓ sinət uine ja
vəhtьne alka vьje sinəguim. Sij lev ꞩor, ꞓaz̦ mil̦te jodtəv
odlьne, sinəguim vuaj uite kukas ja pəhte jenə kul̦.

Ja vial vua sinəguim jodte ꞩur sulə raje, kașt
lev ꞩur tugk mier nav̦t.

No təgka lev kater, a kașt lev avtomoʙil̦, velosipet,
pojas, aeroplan?

— Kues ton egk lij ꞩəntma vial, — cil̦ke Moksan,
— jemnest vuikjen car ja vaptkes olmə. Sij vofse jev
piacluꞩma minə ʙajas. Sij ohtən, mij jalꞓep jep tiedьꞓe
nimən, antꞓep sije mavsha tiljet ja kul̦. A ad̦t
jemnest vujkaj Sovet val̦t ja son jurt puk eftnala
narod ʙajas. Ton tiedak, koht son ləhk mije: ovad
kooperativət, ꞩkolaț, ləhcəm pərtət, kul̦tur ʙazaț. Ja
son tat, minən lehꞓen avtomoʙil̦ ja pojas ja aeroplan.

No v̦at vuajꞓen minən jodte avtomoʙil̦ ja velosiped,
kues minən jevla vial ꞩig ꞓuhkəə. Sij paꞩnəv
rəʙpe ja vədce, kol̦osa sinən murtjev. Ja aeroplanət
karləm ja kərtlem guejka ʙədt nьdtꞩə komtəs n̦uol̦kes

